Nafarroako Parlamentuko Mahaiak, 2012ko irailaren 3an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Pedro Rascón Macías jaunak aurkeztutako galdera, osasun-garraioaren arloko zerbitzuko langileek titulazioa lan esperientziaren bidez eskuratzeko egiaztatze-prozesuei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2012ko irailaren 3an

Lehendakaria: Alberto Catalán Higueras

GALDERAREN TESTUA

Socialistas del Parlamento de Navarra parlamentu-taldeko foru parlamentari Pedro Rascón Macíasek, Legebiltzarreko Erregelamenduan xedatutakoaren babesean, honako galdera hau aurkeztu du, Nafarroako Gobernuko Hezkuntza Departamentuak idatziz erantzun dezan.

Maiatzaren 25eko 836/2012 Errege Dekretuak ezartzen du errepide bidezko osasun-garraioko ibilgailuek eduki beharreko ezaugarri teknikoak, osasun-ekipamendua eta langile-hornidura. Orobat zehazten du zer titulazio eduki behar duten zerbitzu hori ematen duten langileek. Hori ikusirik, ondokoa jakin nahi dut:

Osasun-garraioaren arloan zerbitzu ematen duten langileek 836/2012 Errege Dekretuan eskatutako titulazioak lor ditzakete laneko esperientzia kreditatuz. Eskaria handia izan daitekeenez gero, Hezkuntza Departamentuak zer aurreikuspen dauka kasuko kreditatze-prozesuen deialdia egiteari dagokionez?

Hori jakinarazten da behar diren ondorioak izan ditzan.

Iruñean, 2012ko ekainaren 28an

Foru parlamentaria: Pedro Rascón Macías

